
				এই পাতাটির মুদ্রণ সংশোধন করা প্রয়োজন। 
বিধবা রমণী । ৭৩৯
ছিলেন। অতএব মধ্যদেশ ত্রিগর্ব ও হস্তিনাপুরের নিকটস্থ কোন দেশ হুইবে ।
গীগাঁসংহিতায় যে যবনদিগের ঘোরতর যুদ্ধের কথা উক্ত হইয়াছে সে যুদ্ধ কি ? গ্ৰীক ইতিবৃত্ত লেখকের বলেন বাকৃত্রিয়ার রাজা ইউক্রাড়িদাস দেমিত্রিয়সের প্রতিদ্বন্দ্বী ছিলেন। তিনি দেমিত্রিয়সকে বাকটিয়া হইতে দূর করিয়া দেন ও অবশেষে তাহার ভারতবর্ষস্থ অধিকার সমুদায় অপহরণ করেন। ইউক্রাতিদাসের সহিত দেমিত্রিয়সের ঘোরতর সংগ্রামও হইয়াছিল। উভয়েই গ্ৰীক। সুতরাং গাগাঁসংহিতায় গ্রীকদিগের যে গৃহযুদ্ধের কথার উল্লেখ আছে, তাই এই গৃহযুদ্ধ বলিয়া অনুমান হয় ।
পূৰ্ব্বোক্ত প্রমাণের সাহায্যে স্থির হইৰ যে যবনের গ্রীক ; যবনপুর আলেকজাণ্ডিয়া অথবা আন্টি ওকিয়া নগর এবং গ্রীকের ভারতবর্ষের অভ্যন্তরে পাটন পর্য্যন্ত অধিকারভুক্ত করিয়াছিল। . এক্ষণে গ্রীকদিগের এই অধিকারের কাল নির্ণয় করা যাইতেছে । স্ত্রাবো বলিয়াছেন এবং প্রমাণেও পাওয়া যাইতেছে যে দেমিত্রিয়স ও মিনান্দারের ভারতবর্ষস্থ অধিকার অন্যান্য গ্রীক রাজগণের অধিকার অপেক্ষ সমধিক বিস্তৃত ছিল । ল্যাসেন নামক স্ববিখ্যাত পুরাতত্ত্ববিৎ পণ্ডিত বলেন যে দেমিত্রিয়স ও মিনান্দার খ্রীষ্টের পূৰ্ব্বে ২০৫ অন্ধ হইতে ১৬৫ অদ পর্য্যস্ত রাজত্ব করিয়া ছিলেন। সুতরাং গ্রীকদিগের কর্তৃক পাটনা বিজয়ের কাল খ্ৰীষ্টাব্দের পূৰ্ব্বে ২•• অন্ধের অগ্রপশ্চাৎ কালই নির্ণয় করিতে হইবে।
শ্ৰীজ্ঞানচন্দ্র ভট্টাচার্য্য ।
বিধবা—রমণী ।
স্বদুর পশ্চিম হায়, দিবাকর অস্তে যায় ; কমলিনী স্নান মুখে নুয়ন মুদিল ; গোধূলি তারকারাজি গগনে ভাতিল ।
পাপিয়া করিয়া গান, হরিয়া মানব প্রাণ ; আনন্দ হৃদয়ে এৰে কুলীয়ে পশিল ;
প্রকৃতি সুন্দর বেশ ধারণ করিল।

